
PREĜEJO DE SANKTA 
ĈEFANĜELO MIKAELO KAJ 
PLACO DE SENDEPENDECO 
 

Iuj ne povas imagi la panoramon de Kaŭno sen 
ĝi, aliaj grumblas kaj invitas serĉi novajn
simbolojn de Kaŭno. Tiel estas jam cent jarojn – 
jes, diskutoj pri la preĝejo nomata Soboro 
okazis ankaŭ dum la intermilita periodo. En ĉiu 
kazo ĝi estas parto de la Placo de Sendepende-
co (Nepriklausomybės), kiu estas grava pro sia 
enspiriga areo kaj situo en la koro de la urbo.
Ĉirkaŭ la Soboro – kafejoj, kafejetoj novaj kaj 
malnovaj lokoj por muziko kaj arto. Haltu antaŭ 
ol daŭrigi promenon laŭ Laisvės aleo!

1.

PINTOJ DE PINTOJ 
POR HAVANTOJ DE NUR UNU TAGO EN KAŬNO 

LAISVĖS ALEO 
(ALEO DE LIBERECO) 

Kiom da centoj da amromanoj komenciĝis per 
randevuoj ĉe la fontano, respondi povas nur 
Kupidono. La longa kaj vasta piedira bulvardo 
dividas la novurbon al du partoj – ĝi markas la 
transformon de Kaŭno al gubernia centro, tiam 
la provizoran ĉefurbon de Litovio, kaj fine la 
modernan renaskiĝon. Ĉi tie troviĝas la plej 
grandaj teatroj, kafejoj, kulturaj institucioj, 
arkitekturaj perloj kaj plenaj da interesaĵoj iliaj 
kortoj. Matene estas agrable observi kaŭnasa-
nojn, hastantajn al siaj laborlokoj, kaj vespere – 
aŭskulti parolbruon de la homamaso, kiu 
malrapidigas la ritmon de la tago.

2.

NACIA ARTMUZEJO DE
M. K. ČIURLIONIS KAJ MILITA 
MUZEJO DE VYTAUTAS LA 
GRANDA  
V. Putvinskio g. 55,
K. Donelaičio g. 64  

Unu konstruaĵo, nomata la krono de Kaŭna 
modernismo, – du centjaraj muzeoj, gravaj ne 
nur por la urbo kaj la kultura komunumo, sed 
ĝenerale por la ŝtata memstareco de Litovio. 
En la Nacia artmuzeo de M. K. Čiurlionis vi ne 
nur vidos verkojn de ĝin „baptinta“ artisto, sed 
ankaŭ la heredaĵon de popolaj majstroj, ekzem-

plojn de moderna arto kaj konstante ŝanĝatajn 
ekspoziciojn. En Milita Muzeo de Vytautas la 
Granda – centoj da interesaj haltlokoj, komen-
cante per la aŭtentikaj restaĵoj de la aviadilo 
„Lituanica“, finante per miniatura bunkro de 
partizanoj. Post vizito de ambaŭ – ripoza halto 
en la vivoplena Placo de Unuiĝo (Vienybės). 
Eble vi eĉ trafos al iu koncerto, ekzemple, de 
kariljono?

3.

SCIENCA INSULO
  

Ĝi estas pli ol muzeo, ĝi estas pordego al 
eltrovoj – eĉ 140 interaktivaj eksponaĵoj, la plej 
moderna en la lando planetario, establiĝantaj 
STEAM laboratorioj, sciencaj kaj kulturaj 
edukprogramoj dediĉitaj por tuta familio. 
Planu almenaŭ duontagon, ke vi ĉion vidu.

4.

MALNOVA URBO
URBODOMO KAJ
VILNIAUS STRATO
 

 
... kaj jen Urbodoma placo, somere 
transformiĝanta al unu granda 
ekstera kafejo, alimaniere nomata 
„la Blanka cigno“ ekde pratempoj 
estis plej grava en la urbo. Freŝe 
renovigita la Blanka cigno denove 
revenis al pinto de listoj de 
vizitataj lokoj, kaj en ĝi estas 
ekspoziciata grandega ekspozicio 
de Kaunas urba muzeo. Tie ĉi 
ankaŭ estas punkto de turisma 
informejo. En apude etendiĝanta 
Vilniaus strato vi trovos ĉion – de 
muzeoj, ĝis vivoplenaj restoracioj 
kaj drinkejoj, de historioj ĝis 
kaŝitaj galerioj – bone taŭgas por 
aventuroj ekde tago ĝis 
sunleviĝo!

5.

KAŪNA KASTELO KAJ 
PARKO DE KUNFLUO (SAN-

TAKOS) 
Disvastiĝas legendoj, ke sub tiu XIV-an jarcen-
ton memoranta turo dormas (kaj foje eĉ 
ekronkas) la sovaĝbesto de Kaŭno... Ĝian 
denton vi vidos ĉe la kastelo, kie troviĝas la 
filio de la Kaŭna urba muzeo. Ĉi tie apude estas 
amfiteatro, kie estas agrable aŭskulti opereto-
jn aŭ kunkanti la nacian himnon. Kaj ĉie ĉirkaŭe 
– la Parko de Kunfluo, kiu estas malferma por 
homoj kun diversaj ŝatokupoj. Nepre piediru 
ĝis la kunfluo de riveroj Nemunas kaj Neris – 
ankoraŭ unu bela urba legendo diras, ke ĝuste 
ĉi tie, el la granda amo de la riveroj, naskiĝis 
Kaŭno.  

6.

FUNIKULARO DE ALEKSOTO 
KAJ PANORAMO

Estas miraklo, ke ĝis hodiaŭ restas kaj ankoraŭ 
ĉiutage estas uzataj du funikularo, kiuj fariĝis 
simboloj de Kaŭno, ekbrilinta dum la intermili-
ta periodo. Leviĝinte per tiu ĉi funikularo, 
funkciigita en 1935, aperas eĉ pli bela panora-
mo. Dum halteto sur la observa placeto vi 
vidos ne nur la „plej longan” ponton en la 
mondo, sed ankaŭ la ridetantan sunhorloĝon 
sur la muro de la Kaŭna fakultato de la Vilnius 
universitato, kaj multajn aliajn kaŭnoecajn 
akcentojn. De Čiurlionis, kiu kun sia amata 
Sofija ĉi tie grimpis, laciĝinta pro la atento en la 
ekspozicio, ĝis poeto Josif Brodski – neniun la 
panoramo lasas indiferenta.

7.

KAŬNA BAZILIKO DE LA 
RESUREKTO
Žemaičių g. 31A 

Post la 16-a de februaro, la estonta monumen-
to por la ŝtata memstareco de Litovio estis 
grava kaj por lokaj, kaj por eksterlandaj litovoj, 
kiuj abunde oferis al la konstruado de la preĝe-
jo. La baza angulŝtono de la konstruaĵo, projek-
tita de la latvo Kārlis Reisons, estis alportita de 
la Olivmonteto en Jerusalemo kaj benita en 
1934, kaj ĝis la konsekro de la preĝejo devis 
pasi ankoraŭ sep jardekoj.
Dum la soveta okupacio en la ne finkonstruita 
modernstila preĝejo funkciis radiofabriko.
Post la restarigo de Sendependeco, la sanktejo 
estis redonita al la kredantoj. De la teraso de la 
baziliko malfermiĝas 360-grada Kaŭna panora-
mo, atingi ĉi tiun lokon de Žaliakalnis (Verda 
monto) el la urbocentro plej amuze estas per la 
malnova funikularo – tio daŭros nur kelkajn 
minutojn.

8.

KAŪNA MODERNISMO 
En Kaŭno vi havas la eblecon ne nur admiri la 
modernisman arkitekturon, kiu antaŭ cent jaroj 
transformis ĝin al dinamika eŭropa ĉefurbo, 
sed ankaŭ vere sperti ĝin. Ni sincere sugestas 
al vi ekskurson en Art Deco muzeo aŭ al 
Amsterdama lerneja muzeo, sed la radiantan 
intermilitan optimisman energion oni povas 
ĉerpi ankaŭ en multaj aliaj konstruaĵoj de la 
urba centro kaj Žaliakalnis (Verda monto). 
Lernejoj, bankoj, diversaj aliaj institucioj, loĝaj 
vilaoj – multaj itineroj estas kreitaj kaj estas 
organizitaj temaj promenadoj por tiuj, kiuj 
celas pli bone koni la Kaŭnan modernismon, kiu 
estas inkluzivita en la liston de UNESKO kiel 
Monda Heredaĵo.

9.

MONAĤINEJO DE PAŽAISLIS 
T. Masiulio g. 31 

Ensemblo de Pažaislis preĝejo kaj monaĥinejo 
– unu el la plej elstaraj kaj plej belaj majstrover-
koj de la malfrua baroka arkitekturo en la 
regiono, projektita kaj ornamita de italaj 
majstroj. La spiron haltiganta historio de la 
ensemblo daŭras pli ol tri jarcentojn. En la 
monaĥejo, kiu en la 20-a jarcento eksituis apud 
la Kaŭna maro, funkcias la Sakrala muzeo kaj la 
gastejo „Monte Pacis“, ĉi tie ankaŭ okazas la 
grandaj koncertoj de la Pažaislis muzika 
festivalo.

10.

KAŪNAJ FORTIKAĴOJ KAJ IX 
FUORTO 
Žemaičių pl. 75
 Kaŭnon ĉirkaŭas fortikaĵa ringo projektita en la 

cara epoko – tio ne estas nur la grandaj fuortoj, 
sed ankaŭ centojn da aliaj konstruaĵoj. 
Unuvorte, aparta longa kaj interesa historio! 
La plej moderna fuorto de la Kaŭna fortikaĵo, 
finkonstruita ĝuste antaŭ la Unua mondmilito, 
estas bone rekonata de ĉiuj, kiuj vojaĝis laŭ la 
aŭtovojo A1. De la vojo videblas la impongran-
da monumento starigita en 1984 por honori la 
viktimojn de nazismo (skulptisto A. 
Ambraziūnas, arkitektoj G. Baravykas kaj
V. Vielius, artisto K. Morkūnas). Dum la Dua 
mondmilito en la fuorto estis murditaj ĉirkaŭ 
50 mil homoj. En 1958 ĉi tie estis fondita 
muzeo, kie oni ekspozicias multajn dolorajn 
artefaktojn pri la genocido efektivigita de la 
nazioj kaj sovetianoj.

11.

INSULO DE NEMUNAS KAJ 
„ŽALGIRIS’’ ARENO 
  

Spekti la matĉon de Kaŭna „Žalgiris“ ĉeeste – 
unu el la plej kaŭnoecaj spertoj! Sed tio ne 
estas ĉio – koncertoj, foiroj kaj ĉiuj aliaj la plej 
grandaj eventoj en Litovio okazas ĝuste ĉi tie, 
en la hejmo de la basketbala klubo "Žalgiris". 
Ni ne komprenas, kiel ni povis vivi ĝis 2011 sen 
tiu ĉi areno, harmonie integrita en la pejzaĝon 
de Insulo de Nemunas.
Apude troviĝas naĝejo laŭ olimpikaj normoj, 
kaj en la proksima najbareco  – la „Insulo de 
scienco“ konstruita en 2024. Printempe la 
vekiĝantan naturon simbolas florantaj sakuroj, 
do insulo de Nemunas estas populara loko de 
renkontiĝoj por ĉiuj okazoj!

12.

PINTAJ
MANĜOPECOJ 
 POR GASTRONOMIAJ
TURISTOJ   

“MOMO GRILL“ 
Karaliaus Mindaugo pr. 18A 

Eksterordinarajn vesperojn ĉi tie 
pasigi elektas tiuj, kiuj estas 
sukcesaj en la vivo kaj por ilia 
sukceso ne gravas la blankaj 
tablotukoj. Ĉi tie ĉio estas vere 
diable altkvalita, rafinita kaj aŭtenti-
ka – ekde la priservo ĝis la lasta 
manĝpeceto. Aldona intrigo – la 
restoracio funkcias en historia 
fabriko de gisto kaj alkoholaĵo.

13.

“DIA“ 
Maironio g. 9 

Eĉ en la plej morna tago, tagmanĝante aŭ 
vespermanĝante en tiu ĉi restoracio, la suno 
brilas en la koro kaj lirlas riveretoj de kontento. 
Ne abundas lokoj, kiuj sukcesas plialtigi sian 
nivelon de kvalito kun la jaroj, kaj ĝuste tial ili 
meritas esti en ĉiuj gastronomiaj pintlistoj. En 
la nia listo – same. Cetere, ankaŭ en tiu de la 
korbopilkistoj de „Žalgiris“. Eble oni uzas iujn 
sekretajn ingrediencojn kiuj destinas la 
sukceson?..

14.

“NÜMAN“ 
Nemuno g. 43 

La restoracio situanta en la historia Nemuno 
strato lasas neniun indiferenta – ĝi estas 
perfekta tuto, kie kuniĝas la interiero, etoso, 
aromoj, servo, sinteno kaj, kompreneble, m a n 
ĝ a ĵ o. En 2024 ĝi estis inkluzivita en la 
gvidlibron „Michelin“ kaj ricevis la titolon „Bib 
Gourmand“, konfirmantan perfektan rilaton 
inter kvalito kaj prezo.
 

15.

“VIŠTA PUODE“ 
S. Daukanto g. 23 

Kiel ĉe avino en la kamparo, nur en la urba 
centro, kaj tiu avino vidis multe da mondo. 
Veraj, sinceraj pladoj, kiuj per sia gusto reveni-
gas al la infanaĝo, estas servataj en ĉi tiu 
taverno (kaj apud ĝi funkcias ankaŭ drinkejo, 
se vi interesiĝas) en unika etoso, do, kuraĝe la 
eksterlandajn amikojn kun litova kuirarto 
konatigu tie ĉi.

16.

“PELĖDINĖ“ 
Šv. Ger�ūdos g. 22 

En eksa vendejo translokigita burgerejo rapide 
konkeris korojn de ŝatantoj kaj specialistoj. 
Unu el sekretoj de sukceso estas... karbo, kaj 
specialaj proponoj atendas ĉiutage. Apartan 
laŭdon meritas speciala trinkejo por hundetoj. 
Kaj la titolo akompanas al apude ĉeestanta 
monto de Strigoj (Pelėdų kalnas).

17.

“BERNELIŲ UŽEIGA“ 
K. Donelaičio g. 11 

Aŭtentikaj fagopiraj krespoj, sekretoj de 
intermilita kuirarto kaj supo de boletoj estas, 
kompreneble, pli interesaj ol cepelinoj, malvar-
ma barĉo kaj terpomaj patkukoj, sed vi trovos 
ankaŭ ilin ĉi tie. Tamen la plej interesa estas la 
specialaĵo de „Berneliai užeiga“ – glaciaĵo el 
nigra pano.

18.

“AGAVE“ 
Rotušės a. 3 

Meksika ĉefkuiristo kaj posedanto de la 
restoracio Rodrigo Torres Canela kuiras tiel, ke 
li ne hontus regali sian patrinon, se ŝi iam venus 
el Veracruz. En menuo inter faĥito kaj aliaj 
pladoj de meksika kuriejo, brilas marfruktoj.

19.

“NUOGAS“ 
Laisvės al. 21 

La 19-an jarcenton memoranta konstruaĵo, kiu 
siatempe gastigis hotelon, „Nuogas“ allogas 
kaj amantojn de bonkvalitaj trinkaĵoj kaj tiujn 
kiuj volas malkovri kombinaĵojn de aziaj gustoj. 
Pladoj de Fusion stila menuo perfekte kongru-
as kun kuraĝe eleganta interno! 

20.

“ARRIVEE“ 
Vilniaus g. 29 

La unua penso post sidiĝo ĉe la tablo en ĉi tiu 
restoracio – finfine! En la loko fondita en la 
koro de la malnova urbo, plej multe da atento 
oni donas al la lokaj ingrediencoj, sperte 
kombinitaj en pladoj de ĉefkuiristo inspiritaj de 
liaj vojaĝoj tra la mondo. Deserto ĉi tie ankaŭ 
estas nepraĵo!

21.

“MONTE PACIS“ 
T. Masiulio g. 31 

Kompreneble, plej bone estus ne nur viziti 
Pažaislis por vespermanĝi, sed ankaŭ tranokti 
en la gastama komplekso „Monte Pacis“. Aŭ 
por la semajnfino... Ornamitaj per sekretoj de 
monaĥinoj, el surloke kultivitaj produktoj 
faritaj pladoj kaj kvazaŭ spektakloj reĝisoritaj 
gustumadaj vespermanĝoj meritas multajn 
horojn.

22.

PINTAJ
VESPEROJ  
 ĜIS LA LASTA
VIZITANTO   

“HOGAS“
Kęstučio g. 6

 
Ĉi tie fumo signalas bonan vespermanĝon kaj 
post ĝi, gitaroj, drumoj kaj aliaj instrumentoj 
ŝovas sin en la trinkejon. La spaco ĉi tie respon-
das al demando pri liberaj muzikaj kluboj en la 
urbo (pssst, ni rekomendas kontroli la 
kalendarojn de „Lemmy“, „Sinagoga Studio“ 
aŭ „Teatro klubas“) ankaŭ estas spaco por 
komencantaj talentuloj.

23.

“B2O“
Gedimino g. 30

La trinkejo „Mėlynasis apelsinas“ („La blua 
oranĝo“) en la malnova parto de urbo de 
Kaŭno kreskigis jam kelkajn furiozajn genera-
ciojn kaj novaj tradicioj estas kreataj en la vera 
urbocentro. Survoje al sporta areno „Žalgiris“ 
aŭ post la matĉo, sed kun piano kaj aliaj simbo-
laj atributoj de inspiro – unuvorte la aŭro de ĉi 
tiu trinkejo estas nesuperebla kaj  ne kompare-
bla kun aliaj.

24.

“UOKSAS“
Maironio g. 28 

Unu el la plej elstaraj lokoj en la urbo, kie la 
ĉefa afero estas manĝaĵo. La menuo en la 
restoracio ŝanĝiĝas laŭ la sezonoj, oni uzas la 
lokajn produktojn (el Baltia regiono). Uzante 
modernajn teknikojn kaj proksiman nordian 
estetikon, la restoracio celas transdoni novan 
esprimon al tradiciaj gustoj.

25.

“GENYS TAPROOM“ 
Laisvės al. 21
  

En la Malaltaj Šanĉoj produktitaj trinkaĵoj iras 
rekte al la sammarkaj trinkejoj en la urbocentro 
kaj malnova urbo. Strategiaj perfektaj lokigoj – 
la dua bona trajto de la „pegetoj“. La tria – 
hipiaj internoj. Kvara, kvina? Ilin nepre indas 
ektrovi memstare.
   

26.

“KULTŪRA“ 
K. Donelaičio g. 16 
  

Arta galerio kaj kafejo – kombino, kiu ne povas 
malsukcesi. „Kultūra“, funkcianta en la Kaŭna 
artgalerio, sukcesas jam pli ol jardekon. Ne 
gravas, kia la jarsezono estas aŭ la aranĝo de 
planedoj – ĉi tie ĉiam sonas harmonia simfonio 
de la vasta ŝtupareca teraso, la artisme freneza 
interno, de la personaro kvazaŭ el loko de 
filmado, la geografie vasta sed mallonga 
menuo, kaj la surprize malavara drinkejo. Bona 
ekspozicio kiel aperitivo aŭ deserto – ĉiam 
apude.

27.

“VINGIU DUBINGIU“ 
A. Mickevičiaus g. 35
  

Tiun ĉi lokon jam eblas nomi klasikaĵo 
de lupola kulturo. Respektema sinteno 
al etskalaj bierfaristoj, la aŭtentika 
spirito de la Kaŭna centro, mirindaj 
najbaroj (librovendejo en la sama 
konstruaĵo kun sekreta koridoro rekte 
al la drinkejo – ne, vi ne sonĝas) kaj 
korteto, kiun eĉ loĝantoj de suda 
Eŭropo povus envii.
 

28.

“GODO“
Laisvės al. 89
  

Kunmetita interno, por arto malfermaj muroj, 
muziko, kiun vi neniam antaŭe aŭdis, krucvojo 
de preskaŭ ĉiuj Kaŭnaj teatraj aktoroj kaj 
teraso rekte en la urba ĝardeno – ĉi tiu kultura 
oazo ne povis ne sukcesi. Kuraĝe venu sola, ĉar 
ĉi tie vi ne plu sentos vin tia. Ni avertas: en tiu 
ĉi drinkejo via vivo povas draste ŝanĝiĝi. Al pli 
bona.

29.

“REPUBLIC“
Laisvės al. 57 

Ĉi-uj-fa-noj de-Kaŭ-na-„Žal-gi-ris“ aŭ adorantoj 
de aliaj sportoj aŭ simple pasiaj pri la vivo uloj 
atestos, ke pli respondecan drinkejan person-
aron vi ne trovos en tuta Kaŭno. Neniu restas 
soifa, malsata aŭ malĝoja, ĉiujn aferojn oni 
solvas fulmrapide – nur la tempo, tiu fripono, ĉi 
tie degelas tro rapide...
 

30.

“HOP DOC“
M. Daukšos g. 23  

Habilititaj doktoroj de lupulaj sciencoj 
proponos elekti el geografie bunta asortimen-
to kaj ni rekomendas enprofundiĝi ankaŭ en la 
manĝkarton.
Pro la tunfiŝa burgero valoras veni eĉ de tre 
malproksime, sed ĝi estas nur unu el la multaj 
pladoj, nepre gustumindaj, kiuj per aliaj koloroj 
prilumas malrapidan semajnfinan postagme-
zon.

31.

PINTOJ
DE LA
STRATA
ARTO 
 
 
MALGRANDA PARTO
DE LA
MURPENTRAĴOJ
EN KAŬNO 
 
 

“REBELS”
Laisves al. 21

Por ribeli ĉiam eblas trovi kialon – 
ekzemple, kontraŭ tro longaj labortagoj 
aŭ tro mallongaj vesperoj! „Rebels“ pro 
amataj sportelsendoj povas malfermiĝi 
eĉ meze de la nokto. La interno, kiu 
memorigas la veran irlandan trinkejon, 
estas pliriĉigita per la portretoj de la 
plej bonaj niaj sportistoj, kaj eĉ Dublina 
drinkejo povus envii la manĝetojn.

32.

SKULPTAĴO „HOMO“ 
Nepriklausomybės a. 12

La famega nudulo, kiu ornamas la enirejon de la 
M. Žilinskas artgalerio kaj la tutan Placon de 
Sendependeco, estis kreita antaŭ pli ol tri 
jardekoj. Verkon de Petras Mazūras kelkfoje 
ŝerce aŭ serioze oni klopodis vestigi kaj malpli 
granda ĝia versio – pli ĝuste parta kopio – 
staras en apude situanta restoracio „Nuogas“ 
(„Nudulo“). 

   

33.

„PUŠYS“, („PINOJ“) 
(„LEAH GOLDBERG“)
Kęstučio g. 

Ĉu vi sciis, ke la literatura talento de unu el la 
plej famaj poetinoj de Israelo, Leah Goldberg, 
kiu aperas eĉ sur monbiletoj, ekfloris en 
Kaŭno? En tiu ĉi loko la juna poetino vivis 
antaŭ sia forveturo al Palestino. Linas 
Kaziulionis pentris ŝian portreton kaj versaĵojn 
sur la muro dum la „Festivalo de Historioj“ 
organizita dum „Kaunas 2022“. 

34.

NEBEPRISIKIŠKIA…
(NEPLUFINKOLEKTA...) 
Kęstučio g. 

La plej longan litovan vorton sur unu el la plej 
malbelaj konstruaĵoj en Kaŭno – la forlasita 
hotelo-fantomo „Britanika“, kiu ankoraŭ atend-
as decidon pri sia estonteco – gravuris la 
stratartisto Morfai. Embuskante novaĵojn, ni 
instruas litove elparoli eksterlandajn turistojn, 
kiuj sufokiĝas pro la rido.

35.

VICTORY 
Kęstučio g. 60

En marto 2022, muron de 60-a domo sur strato 
Kęstučio ornamis murpentraĵo kun la motivo 
de la ukraina flago – „VICTORY“ aŭ „Venko“. 
Laŭ la aŭtoro de tiu ĉi ideo, la legenda grafitar-
tisto Tadas Vincaitis-Plūgas, ĉi tiu nova verko 
simbolas zorgon, batalon kontraŭ agreso kaj 
respekton al la ukrainoj, kiuj defendas ne nur 
sian, sed ankaŭ tureŭropan liberecon.
 

36.

ŽVAIGŽDŽIŲ SĖJĖJAS
(STELSEMANTO)  
K. Donelaičio g. 64 

Tiu ĉi skulptaĵo en la ĝardeneto ĉe la 
Militmuzeo de Vytautas la Granda estas 
ekzemplo de harmonio inter historio kaj 
nuntempeco. Dum mallumiĝo malfermiĝas 
Morfai ideo – ŝajnas kvazaŭ la semanto, kreita 
de Bernardas Bučas, disĵetus stelojn. Unika, ĉu 
ne? Ne vane tiu ĉi verko de Morfai „eksonis“ 
en la artaj paĝoj de la tuta mondo.

37.

ROZKOLORA ELEFANTO
E. Ožeškienės g 

La aperon de ĉi tiu elefanto, kiel rakontas la 
aŭtoro Vytenis Jakas, inspiris la surskribo 
„Deima + Arūnas“ sur la muro. Amo venkas 
ĉion, eĉ la vidpunkton pri la „malpuraĵoj“ de la 
muroj – grafitio, ĉu ne? 

38.

GALERIO EN LA KORTO
E. Ožeškienės g. 21

Antaŭ pli ol jardeko, artisto V. Jakas 
translokiĝis al domo en ĉi tiu korto kaj rimarkis, 
ke najbaroj fremdiĝis kaj forgesis la komunan 
pasintecon de la korto. Li komencis sur la 
murojn transmeti fotojn de judaj familioj, kiuj 
iam loĝis tie, kaj ricevis grandan subtenon. En 
la korto aperas ĉiam novaj artaj objektoj, la 
novaj artistoj lasas siajn spurojn. Nur ne 
forgesu, ke la loĝantoj havas rajton al trankvilo 
– ili petas viziti korton inter la 9a kaj 19a horoj 
kaj, kiel en ĉiuj respektindaj galerioj, ne brui kaj 
ne lasi rubaĵojn.

39.

LA SAĜA AVO 
Jonavos g. 3

Iam en ĉi tiu fabriko oni produktis ŝuojn, poste 
ĝi funkciis kiel la spaco por kreado „Fluxus 
ministerija“ („Fluxus ministerio“). Nun, la ĉefa 
alloga punkto de la malnova parto de Kaŭno – 
440 m² granda murpentraĵo sur la muro de la 
fabriko, dediĉita al la patro de „Fluxus“, Jurgis 
Mačiūnas. La avon pentris la duopo „Gyva 
Grafika“. („Viva grafikaĵo“).

40.

RIDETANTA SUNHORLOĜO
Mui�nės g. 6A

La ĵus renovigita sunhorloĝo ĉe la Kaŭna 
fakultato de Vilnius universitato ridetas al 
preterpasantoj tage kaj nokte. Dum la okupa-
cio, ĝi estis kreita de Antanas Balkė kaj 
Ričardas Krištapavičius, kaj ili klopodis, ke la 
horloĝo montru ne la tempon de Litovio, sed la 
precizan tempon de Kaŭno. Ĉu la vera koro de 
Kaŭno?

41.

TRE SEKRETAJ PINTOJ 
 
 
NUR EN KAŬNO,
NUR DANK AL KAŬNASANOJ  
 

J. MAČIŪNAS PLACO
Neenireblan kaj nevideblan por rapidaj preter-
pasantoj, do la solan tian en la mondo la placon 
de Jurgis Mačiūnas, artisto Naglis Rytis 
Baltušnikas instalis ĉe la kruciĝo de tri stratoj. 
Apude dum sia infanaĝo loĝis, poste 
translokiĝinta al Usono la fondinto de la movado 
"Fluxus". Li inspiras ankaŭ hodiaŭ – ĉiujare 
aŭtune okazas la „Fluxus Festivalo“, kuniganta 
por ludi sentimajn komunumojn de urbo kaj 
distrikto. Grimpado al Parodos (Ekspozi-
cia)-monto jam fariĝis nacia sporto!

42.

ŜTUPARO DE KAUKO (DOM-

SPIRITO) 
La „De Pompeo“, Dzūka kaj multaj aliaj pli famaj 
aŭ pli kaŝitaj ŝtuparoj kondukas el la centro de 
Kaŭno al Žaliakalnis. Ni titolas la Kauko-ŝtuparon 
kiel la plej larĝajn kaj la plej amikan al kulturo! 
Ĝin projektis intermilita famulo arkitekto Stasys 
Kudokas. Supre, grimpantojn atendas nostalgia 
kafejeto fondita de lokaj loĝantoj, kie vi aŭdos 
multajn sekretojn de Žaliakalnis, kaj iom pli fore 
– placo kun fontano. La supran terason de la 
ŝtuparo ornamas la skulptaĵo de E. Pauza, „Kun 
Amo II", dediĉita al la eventoj de 1934, konataj 
kiel la „Ansera Krizo“.

43.

PELĖDŲ KALNAS 
(MONTO DE STRIGOJ)
  Jam en 1922 en Žaliakalnis, tiam ne tre alloga 

fortikaĵa areo de Kaŭno, estis malfermita la 
Kaŭna Artlernejo, kaj la strigojn, kiuj donis la 
nomon al la monto, poste kreis kaj sur la barilon 
kaŭrigis la skulptisto Vincas Grybas. Ĉi tie vi 
vizitos artgaleriojn, la hejmon-muzeon de la 
skulptisto Juozas Zikaras, admiros la flagon 
flirtantan alte super Kaŭno kaj, kompreneble, la 
mirindan panoramon dum ĉiuj sezonoj. Al 
pikniko ni diras, jes!

44.

„DŽEM PUB“
Laisvės al. 59  

Vi ne studis en Kaŭno, se vi almenaŭ unu 
ekzamenon ne tradormis post nokto en „Džem 
Pub“. Se serioze, ĉi tie trovas lokon kaj la 
rokmuzikistoj, kaj humoristoj, kaj eĉ tute seriozaj 
debatoj. Poste – rokfestoj. Kaj saluti la aŭroran 
matenon de vekiĝanta Laisvės-aleo en la balkono 
de "Džem Pub" – ankoraŭ unu studenta tradicio.

45.

FARMISTA BAZARETO
Jonavos g. 1  

Dum semajnfinaj matenoj, la placo apud „Avo 
Saĝulo“ ŝanĝiĝas nerekoneble. Aŭtoj cedas 
lokon al fromaĝistoj, panbakistoj, buĉistoj, 
florvendistoj, diinoj kaj dioj de spicaj herbaj, kaj 
al la aromo de fumita fiŝo… Se vi longe restas en 
lito, vi devos stari en vico aŭ… resti malsataj!!  

46.

BRASTOS SKVERAS
(BRASTOS PLACĜARDENETO)
Brastos g. 19    

Vilijampolė ne estas la parto de Kaŭno, kiu 
allogas ĉiujn turistojn, sed certe valoras prome-
ni aŭ bicikli tra ĝiaj malnovaj stratetoj, kaŝantaj 
multajn historiojn. Post tia ekskurso, ni invitas 
al la plena da vagonetoj Brastos-placo, kie 
stratmanĝon kompletigas la bela vido al la 
rivero Neris kaj malnova urbo.
 

48.

„O KODĖL NE?“
„KAJ KIAL NE?"
A. Juozapavičiaus g. 122A    

Ĉiuj iom tristis, kiam la nekredeblan miksaĵon el 
viva muziko, bongusta manĝo kaj kulturo de 
rave-stila muziko kuranta "Kaj kial ne?" forlasis 
parkon de Vytautas. Kaj ĉiuj tre ekĝojis, kiam  
tiu ĉi fenomeno trovis novan hejmon apud la 
Kaŭna fervoja stacidomo. Ĉi tie, la industria 
simfonio de trakoj, vagonoj kaj gruoj inspiras 
grandajn aventurojn.
 

50.

ARBARO DE PANEMUNĖ  
    

Unu el la plej amuzaj akcentoj de ĉi tiu arbaro 
estas la urba plaĝo ĉe ĝiaj randoj, kie vi trovos 
ankaŭ popularan picejon. Nu, kaj post akvaj 
distraĵoj, estas agrable promeni tra la pinglar-
baro, same kiel dum la intermilita periodo, 
kiam Panemunė elektis la elito de la Provizora 
Ĉefurbo. Tempo ĉi tie povas iĝi mallonga 
ripozo inter laboro, sporta trejnado aŭ vera 
migrado.

51.

AERODROMO DE
S. DARIUS KAJ S. GIRĖNAS 
Veiverių g. 132   

Unu el la plej malnovaj en Eŭropo, la aerodro-
mo, kiu festis sian centjariĝon en 2015, ricevis 
sian nomon post la tragedia flugo de „Lituani-
ca“ – ĝuste ĉi tie devis surteriĝi S. Darius kaj S. 
Girėnas. En la aerodromo okazas aviadaj 
festoj, kiuj altiras milojn da admirantoj, kaj la 
konstante moderniĝanta infrastrukturo allogas 
eĉ aviaturistojn el eksterlando. En la eksa 
pasaĝera terminalo funkcias la Litova aviada 
muzeo, kiu impresas ne nur infanojn.

52.

KAŬNOECAJ
ĈEFPUNKTOJ

LITOVA HEJMO DE
KORBOPILKO 
Santakos g. 11    

En Santakos-parko (parko de kunfluo), inter la 
verdaĵoj, komforte lokiĝas moderna konstruaĵo 
– la verko de la arkitekto Gintautas
Natkevičius. La hejmo de korbopilko estas 
simbolo de la tutlanda pasio kaj unuiĝo kie 
sufiĉas loko por la nuntempa ekspozicio. 
Alvenante, salutu la aŭtoron de la korbopilkaj 
reguloj, James Naismith (skulptaĵo de Lukas 
Šiupšinskas), kaj forirante, ripozu en la trinke-
jo. „Pratęsimas“. („Daŭrigo").

53.

LAGO LAMPĖDIS
  
   

 
Somere la bordo de ĉi tiu lago, eĉ dum 
labortagoj, svarmas je ripozantoj, kiuj ne nur 
refreŝiĝas en la akvo, sed ankaŭ elprovas 
diversajn distraĵojn. Aventurparko, unu el la 
plej longaj akvotabulaj trakoj en Eŭropo, 
saltotabuloj, eĉ saŭnoj – je via servo. La lagon 
estas agrable atingi bicikle de la centro de 
Kaŭno.

49.

„14 HALTEJO“
Be�galos g. 14    

Malfruaj dimanĉaj matenmanĝoj aŭ eĉ rok-kon-
certoj en trolebuso – misio ebla, sed nur en nia 
urbo! Kaŭnasanoj, kiuj longe revis pri unika 
kafejo, ne maltrafis la okazon aĉeti tri el la 
multaj trolebusoj buntitajn per strata arto, kiuj 
jam finis sian servon sur la stratoj. Ĉio alia estas 
afero de fantazio!

47.

*Ni markis la restoraciojn, kiuj en 2024 estis 
enskribitaj en la „Michelin“ gvidlibron.

Saluton,

ELDONITA, 2025

lokoj, objektoj, aferoj kaj fenomenoj, kiujn indas malkovri 
en Kaŭno, estas ne dekoj, sed centoj, eble eĉ miloj. Kom-

preneble, en unu mapon aŭ itineron ĉion ne eblas lokigi – 
tial ni daŭrigas la serion „It’s Kaunastic“ per ĉiam novaj 
anguloj kaj vidpunktoj! Tamen tiu ĉi mapo estas la plej kaŭ-
noeca el ĉiuj, kreita el la plej elstaraj aferoj, bazita sur lokaj 
konsiloj, impresoj de refoje revenantaj gastoj kaj pride-
mandado de kaŭnasanoj. Iom da historio, pinĉo da nuntem-

peco, etkvanto da arto kaj kulturo, manpleneto da fran-
daĵoj, engluto da amuziĝoj kaj plena poŝo da surprizoj. 

PLI DA KAŬNOECAJN ITINEROJN

UTILAJ KRADVORTOJ 

TURISMAJ INFORMOJ

Pli da interesaj lokoj, personecoj, historioj de Kaŭno vi trovos en aliaj temaj 
„It’s Kaunastic“ itineroj:

„Notoj de murografo“
„Pejzaĝo de litvakoj“
„Laŭ la vojo de Sugihara“
„Žaliakalnis“ (La Verda Monto)
„Urbo de ĉampionoj“
„Gvidilo de modernisto“
„Art Deko Kaŭno“

Senpagajn eldonaĵojn serĉu en la turisma informcentro „Kaunas IN“ (Laisvės 
aleo 36 kaj Rotušės placo 15, Kaŭno), en lokoj amikaj al turismo (ili estas 
markitaj per glumarkoj TIF „Tourism Information Friendly“) aŭ ĉe visit.kau-
nas.lt.

visit.kaunas.lt   kaunasin.lt   kaunaspilnas.lt

Laisvės al. 36, Kaunas | +37061650991
Rotušės a. 15, Kaunas | +37062090619
info@kaunasin.lt | visit.kaunas.lt


